
Nanu imita mailantatangus madadainaz tu inihaanin Taivangti miqumis, paagpun, asa amin ata
maikikingna tu, nitu mapising, mintamasaz magasmav ihaan dalaqti migqumis.
Maag i ihaan ata Sehutun kazakuza qai, asa ata tu kanasia Sehutun tu sindailz, malkasia itu
miniqumis tu sinkuzakuza. Maaki asa ata mapindangkaz imita anakanak tu sinkuzakuza ka, asatu

minsusuuz mapintas-a iniliskinan siin tamasaz, taiklas, malkasia imita tu sinkuzakuza.

Nii ata mapinma-az i imita tu sinkuzakuza, pintas-a is-aang siin taiklas mapasnava i baglu tu
ketaiklasan, nitu mapising palankanduu inigdian siin mapalatasban i nitu madauzung tu sinkuzakuza,
maaki gabasin a, nasaudiip tupa imita tu aikas-angan. Mapinsihal imita tastulumag tu iniqumisan,
nadungzavin imita sinkuzakuza almamata-an miniqumis a, atumasgingun i taki-asang tu taisis-aan.

Pistataqu siin sintusasaus, isia aipun takisilazan miniqumis iniqumisan tu iniliskinan siin
ketaiklasan, maaq a ingadaqgta pali-uniun a, sia diganin, ganitu, sinlulus-an, sintusasaus siin iniqgumisan tu
taiklas.
Ihaanang tausabah gamisan tangus tu gani-anan, nanu-in a Dangqasqulbu, Tauluu siin Puut tu
miniqumis, makusia inaita tu galinga, mapatas i pali-uni mita takisilazan tu sin-iqumis, patasun intaa
paligabasan siin sintusaus ispasaduu ki kaupa miniqumis. Maqtu ata maupata tupa tu: Maaq aipa a, isia

duma siduq tu sinpatas, maszang mindangaz mita mapapatas, maszangin ata indangazun.

